ЌОНУНИ ЉУМЊУРИИ ТОЉИКИСТОН
Дар бораи созишномањо оид ба таќсими мањсулот 

(АМОЉТ  с.2007, №3, мод.171; с.2008, №6, мод.458)

Ќонуни мазкур  асосњои  њуќуќии  муносибатњои  байни давлат  ва сармоягузорро, ки зимни  сармоягузории  дохилї ва хориљї ба маќсади љустуљўй, тадќиќ ва истихрољи  канданињои  фоиданок  дар ќаламрави  Љумњурии Тољикистон  тибќи шартњои созишномањо оид ба  таќсими  мањсулоти истењсолшуда ба миён меоянд,  муќаррар менамояд.

Боби 1. Муќаррароти умумї

Моддаи 1. Муносибатњои байни тарафњои созишномањо  оид ба таќсими мањсулот

1. Ќонуни мазкур муносибатњои байни давлат ва саромоягузорро њангоми бастан, иљро ва ќатъ намудани созишномањо оид ба таќсими мањсулот, ки дар мавриди истифодаи сарватњои зеризаминї ба миён  меоянд,  муайян ва танзим мекунад.

2. Муносибатњои байни тарафњо, ки дар раванди истифодаи сарватњои зеризаминї, инчунин интиќол, коркард, азнавкоркунї, нигањдорї, истифодабарї, фурўш ё ихтиёрдории мањсулоти истењсолшуда ба миён меоянд, бо созишномањо оид ба таќсими мањсулот, ки мутобиќи Ќонуни мазкур баста мешаванд, танзим карда мешаванд.

3. Њуќуќ ва вазифањои тарафњо, ки хусусияти гражданї – њуќуќї доранд,  мутобиќи Ќонуни мазкур ва Кодекси граждании Љумњурии Тољикистон муайян карда мешаванд.

4. Муносибатњое, ки дар раванди истифодабарии сарватњои зеризаминї берун аз доираи амали Ќонуни мазкур ќарор мегиранд, тибќи Ќонуни Љумњурии Тољикистон «Дар бораи сарватњои зеризаминї» ва дигар  санадњои меъёрии њуќуќии Љумњурии Тољикистон ба танзим дароварда  мешаванд. 

Моддаи 2. Ќонунгузорї  дар бораи созишномањо оид  ба таќсими  мањсулот
Ќонунгузорї дар бораи созишномањо оид ба таќсими мањсулот ба Конститутсияи (Сарќонуни) Љумњурии Тољикистон  асос ёфта, аз    Ќонуни мазкур, дигар санадњои  меъёрии њуќуќии  Љумњурии Тољикистон, инчунин санадњои њуќуќии байналмилалие, ки Тољикистон онњоро эътироф  кардааст, иборат мебошад.

Моддаи 3. Мафњумњои асосї

Дар   Ќонуни мазкур мафњумњои асосии зерин истифода мешаванд:

- созишнома оид ба таќсими мањсулот (минбаъд - созишнома) – шартномае, ки тибќи он Љумњурии Тољикистон ба субъекти фаъолияти соњибкорї (минбаъд - сармоягузор) ба музд ва ба мўњлати муайян барои љустуљў, иктишоф, тадќиќ, истихрољ ва коркарди канданињои фоиданоки кони маъдани дар созишнома нишон додашударо ва барои иљрои корњои вобаста ба ин намудњои фаъолият њуќуќњои истисної медињад ва сармоягузор ўњдадор мешавад, ки фаъолияти дар созишнома нишондодашударо аз њисоби худ ва бо љуброни зиёни таваккали эњтимолї аз њисоби худ амалї гардонад;

«-мањсулоти истењсолшуда – миќдори мањсулоти саноати истихрољи маъдан ва мањсулоти коркарди конњои кушода, ки дар таркиби маъданњои аз ќаъри замин (партовњо, талафњо), ашёи хоми минералї (љинс, моеъ ва омехтаи дигар) воќеан истихрољшуда (гирифташуда) мављуд аст ва аз љињати сифат ба стандарти давлатии Љумњурии Тољикистон ё стандарти байналмилалї мутобиќ буда, аз љониби сармоягузор дар љараёни иљрои корњо тибќи созишнома оид ба таќсими мањсулот истихрољ шудааст ва дар доираи меъёрњои муќарраргардида ба миќдори талафоти технологии ин мањсулот кам карда шудааст;(ќљт 18.06.08 №400)
-мањсулоти фоида – мањсулоте, ки њангоми иљрои созишнома оид ба таќсими мањсулот дар давраи њисоботї (андозї) истењсол гардидааст, бе назардошти мањсулоти љубронї; (ќљт 18.06.08 №400)
-мањсулоти љубронї – ќисми мањсулоти њангоми иљрои созишнома оид ба таќсими мањсулот истењсолшудае, ки ба моликияти сармоягузор барои пўшонидани харољоти бо маќсади иљрои созишнома оид ба таќсими мањсулот анљомдодаи он дода мешавад (харољоти љуброншаванда), ки таркиби онњо мутобиќи Кодекси андози Љумњурии Тољикистон бо созишнома оид ба таќсими мањсулот муќаррар мегардад; (ќљт 18.06.08 №400)
- истифодаи сарватњои зеризаминї – истифодаи ќитъаи замини маъдандор бо маќсади љустуљў, иктишоф, тадќиќ, истихрољ, коркард ва истифодаи канданињои фоиданоки кони маъдани ќитъаи замини мазкур.

Моддаи 4. Созишнома оид ба таќсими мањсулот

1. Созишнома њамаи шартњои  истифодаи сарватњои зеризаминї, аз љумла шартњо ва тартиби таќсими мањсулоти истењсолшударо дар байни тарафњои созишнома мутобиќи Ќонуни мазкур муайян менамояд.

2. Шартњои истифодаи сарватњои зеризаминї, ки дар созишнома муайян карда мешаванд, бояд ба ќонунгузории Љумњурии Тољикистон мутобиќат намоянд. 

3. Номгўи  конњои маъданњои фоиданокро, ки њуќуќи истифодаи сарватњои зеризаминии онњо бо шарти таќсими мањсулот мутобиќи Ќонуни мазкур дода мешавад, Њукумати Љумњурии Тољикистон муќаррар мекунад.

Асоси ба номгўй дохил кардани конњои  маъданњои фоиданок, ки њуќуќи истифодаи онњо бо шарти таќсими мањсулот дода мешавад, номатлубии шартњои маблаѓгузорї кардани корњои барои ќитъаи  мазкур  мутобиќи Ќонуни Љумњурии Тољикистон «Дар бораи сарватњои зеризаминї», набудани имконияти маблаѓгузории буљавї барои истифодаи самараноки  конњои мазкур, аз љумла  њолатњои зерин буда метавонанд:

- кони  маъданњои фоиданок дар мањалњои баландкўњ ва ё дур аз мањалњои ањолинишин љойгир шудааст ва барои  истифодаи он  шароит ва инфрасохторњои лозимї  вуљуд надоранд;

- љустуљў, иктишоф, тадќиќ ва коркарди кони маъданњои фоиданок технологияи серхарљ ва маблаѓи калонро талаб менамоянд.

4. Шартномањои  байни давлат ва сармоягузорон, ки то мавриди амал ќарор гирифтани Ќонуни мазкур баста шудаанд, мутобиќи шартњои дар онњо муайяншуда иљро карда мешаванд. Дар ин маврид Ќонуни мазкур нисбати шартномањои зикрёфта ба њамон андозае татбиќ карда мешавад, ки  њуќуќ ва манфиатњои дар шартномањо ифодаёфтаи сармоягузорро мањдуд намесозад.

Моддаи 5. Тарафњои созишнома

1. Тарафњои созишнома (минбаъд-«тарафњо») Љумњурии Тољикистон, ки аз номи он Њукумати Љумњурии Тољикистон ё маќомоти ваколатдори давлатии муайяннамудаи Њукумати Љумњурии Тољикистон, ки   созишномаро имзо мекунад  ва сармоягузорон мебошанд.

2. Сармоягузорон шахсони њуќуќї, инчунин иттињодияњои шахсони њуќуќии дар асоси шартномаи фаъолияти якљоя ва дигар шаклњои фаъолият таъсисёфтае мебошанд, ки барои љустуљў, иктишоф, тадќиќ ва истихрољи маъданњои фоиданок аз њисоби маблаѓњои худї ва ё љалбшуда сармоягузорї мекунанд ва истифодабарандагони сарватњои зеризаминии кони маъданњои фоиданок тибќи  созишнома ба њисоб мераванд. (ќљт 18.06.08 №400)
Моддаи 6. Истифодаи сарватњои зеризаминї бо шарти таќсими мањсулот
1. Њуќуќи истифодаи сарватњои зеризаминї бо шарти таќсими мањсулот ба сармоягузор дар асоси созишнома дода мешавад.

2. Иљозатномадињии фаъолият оид ба истифодаи сарватњои зеризаминї  тибќи Ќонуни Љумњурии Тољикистон «Дар  бораи  иљозатномадињї ба  баъзе намудњои фаъолият»  амалї карда  мешавад.

Моддаи 7. Мўњлати амали созишнома
1. Мўњлати амали созишномаро тарафњо тибќи ќонунгузории  Љумњурии Тољикистон муќаррар менамоянд.

2. Мўњлати амали созишнома ва тартиби дароз кардани он дар созишнома нишон  дода мешавад. Дар  мавриди дароз кардани мўњлати амали созишнома, мўњлати амали иљозатномаи фаъолият оид ба истифодаи сарватњои зеризаминї бояд аз љониби маќоме, ки ин иљозатномаро додааст, мутобиќи ќонунгузории Љумњурии Тољикистон  дароз карда шавад.

Боби 2. Бастани созишномањо ва иљрои онњо

Моддаи 8. Тартиби бастани созишномањо
1. Созишнома мувофиќи тартиби  муќарраркардаи санадњои меъёрии  њуќуќии  Љумњурии Тољикистон баста мешавад.

Шартњои истифодаи сарватњои зеризаминии ин ё он кони маъданњои фоиданокро маќомоти ваколатдори Љумњурии Тољикистон бо ќарори Њукумати Љумњурии Тољикистон муайян намуда, лоињаи созишномаро тартиб медињад ва бо сармоягузор гуфтушунид мекунад. 

2. Дар сурати гузаронидани озмун созишнома бо ѓолиби он, ки барои бастани созишнома шартњои бењтарин пешнињод намудааст, баста мешавад. Дар шартњои озмун бояд иштироки шахсони њуќуќии Љумњурии Тољикистон дар роњи иљрои корњои тибќи созишнома бо њиссае, ки Њукумати Љумњурии Тољикистон муайян кардааст, пешбинї шуда бошад.

Созишномаро аз тарафи давлат маќоми ваколатдори Њукумати Љумњурии Тољикистон имзо мекунад.

Моддаи 9. Шартњои иљрои корњо

1. Иљрои кор ва намудњои фаъолияти (минбаъд - «корњои тибќи созишнома») дар созишнома пешбинишуда мутобиќи барномањо, лоињањо, наќшањо ва сметањое, ки бо тартиби муайянкардаи созишнома тасдиќ шудаанд, амалї карда мешаванд.

2. Корњо тибќи созишнома  бо риояи ќонунгузории Љумњурии Тољикистон, меъёрњо ва ќоидањои њифзи мењнат ва таъмини бехатарии корњо, њифзи сарватњои зеризаминї, муњити табиии зист ва саломатии ањолї иљро карда мешаванд. 

Дар созишнома бояд ўњдадорињои сармоягузор оид ба масъалањои зерин пешбинї шуда бошанд:

-ба шахсони њуќуќии муќими Љумњурии  Тољикистон додани њуќуќи иштирок дар иљрои корњои тибќи созишнома ба сифати пудратчиён, молфиристонандагон, боркашонњо ё намудњои дигари фаъолият дар асоси шартномањои байни онњо ва сармоягузор;

- љалб кардани кормандон – шањрвандони Љумњурии Тољикистон, ба миќдори на камтар аз 70 фоизи шумораи умумии  шахсони ба иљрои корњои тибќи созишнома љалбшуда;

- љалб кардани кормандони хориљї танњо дар давраи ибтидои корњои тибќи созишнома ва ё дар сурати набудани чунин кормандон аз љониби Љумњурии Тољикистон, дар даврањои минбаъдаи корњо.

3. Баъди итмоми мўњлати амали созишнома сармоягузор ўњдадор аст, ки кони маъданњои фоиданоки барои истифодабарї ба ў додашударо ба давлат баргардонад.  Тартиб ва мўњлати баргардонидани кони маъданњои фоиданок дар созишнома муайян карда мешаванд.

4. Бо маќсади њамоњангсозии корњои тибќи созишнома тарафњо шўрои директоронро дар асоси љамъиятї таъсис медињанд, ки ба њайати он шумораи баробари намояндагони тарафњо дохил мешаванд.  Шумора, њуќуќ ва вазифањои шўрои директорон, инчунин тартиби кори шўро дар созишнома муайян карда мешаванд.

Тартиби таъин кардани намояндагони тарафи Љумњурии Тољикистон  дар шўрои директорон ва ваколати онњоро Њукумати Љумњурии Тољикистон муќаррар менамояд.

Моддаи 10. Таќсими мањсулот

1. Мањсулоти истењсолшуда байни сармоягузор ва давлат мутобиќи созишномаи байни онњо таќсим карда мешавад. Дар созишнома (ба истиснои њолатњое, ки дар ќисми дуюми моддаи мазкур муќаррар карда шудаанд), нуќтањои зерин бояд пешбинї шуда бошанд:

-муайян кардани њаљми умумии мањсулоти истењсолшуда ва арзиши он, ки ба андозаи  талафи меъёрии технологї кам карда шудааст:

-муайян кардани ќисми мањсулоти истењсолшуда, ки ба моликияти сармоягузор барои љуброни харољоти ба иљрои корњои тибќи созишнома (минбаъд - «мањсулоти љуброн») сарфшуда дода мешавад. Дараљаи нињоии мањсулоти љуброн набояд аз 70 фоиз зиёд бошад. Таркиби харољоти сармоягузор, ки барои њисоби миќдори мањсулоти  љуброн ба инобат гирифта мешавад, дар созишнома мутобиќи ќонунгузории Љумњурии Тољикистон муайян карда мешавад;

-тартиби таќсими мањсулоти фоида байни давлат ва сармоягузор; (ќљт 18.06.08 №400)
-тартиби ба давлат супоридани ќисми мањсулоти истењсолшуда ё эквиваленти арзиши он аз тарафи сармоягузор;

-тартиби гирифтани ќисми ба сармоягузор мансуби мањсулоти истењсолшуда.

2. Дар њолатњои алоњида дар созишнома тартиби дигари таќсими мањсулоти истењсолшуда ё эквиваленти арзиши ин мањсулот байни давлат ва сармоягузор ва тартиби муайян кардани њиссаи  мањсулоти истењсолшуда, ки ба давлат ва сармоягузор мансуб аст, пешбинї шуда метавонад. Тартиб  ва таносуби таќсими мањсулоти истењсолшуда байни иштирокчиёни созишнома вобаста аз арзёбии кони маъданњои фоиданок, нишондињандањои иќтисодии лоињаи техникї ва дигар омилњои техникї  - иќтисодї дар  созишнома муайян карда мешаванд. 
Шартњои дар ќисми мазкур нишон додашудаи  созишнома бояд дар шартњои  озмун пешбинї  карда  шаванд.
Моддаи 11. Њуќуќи моликиятии сармоягузор ба   мањсулоти истењсолшуда

Сармоягузор мањсулоти истењсолкардаи худро, ки ба он њуќуќи моликият дорад, аз њудуди гумрукии Љумњурии Тољикистон дар асоси шартњои муайянкардаи созишномаи тарафњо бидуни мањдудияти миќдори содирот бо риоя кардани муќаррароти ќонунгузории Љумњурии Тољикистон бароварда метавонад. Бо њамин маќсад Њукумати Љумњурии Тољикистон дар созишнома барои аз њудуди Тољикистон баровардани мањсулоти ба сармоягузор таалуќдошта ба сармоягузор барои содироти мањсулот њиссаи (квотаи) дарозмуддат  пешбинї менамояд.

Моддаи 12. Њуќуки моликият ба амвол ва маълумот

1. Амволе, ки сармоягузор баъди имзои созишнома харидааст  ё  бунёд кардааст ва барои иљрои корњои тибќи созишнома истифода мебарад, моликияти сармоягузор аст, агар дар созишнома њолати дигар пешбинї нашуда бошад.

Њуќуќи моликият ба ин амвол метавонад аз рўзе, ки арзиши амволи мазкур аз тарафи давлат пурра пардохта шудааст ва рўзе, ки созишнома ќатъ гардидааст, аз сармоягузор ба давлат гузарад. Дар давоми  мўњлати эътибори созишнома ба сармоягузор пурра њуќуќ дода мешавад, ки ин амволро аз рўи созишномаи иљрои кор истифода намояд. Дар ин сурат, масъулияти нигоњдории амволи номбурда ва хатари осеби тасодуфии он ба зиммаи сармоягузор гузошта мешавад.

2. Маълумотњои  аввалияи геологї, геофизикї ва кимиёвї, њамчунин намунаи љинсњои маъдан, ки ба сармоягузор  дар раванди иљрои корњо тибќи созишнома дастрас  гардидаанд,  моликияти  давлат њисоб меёбанд. Сармоягузор њуќуќ дорад , ки бо риояи  шартњои махфият барои иљрои корњои тибќи созишнома ин маълумот ва намунањоро истифода барад.

Моддаи 13. Њамлу наќл, нигоњдорї ва коркарди маъдан

1. Сармоягузор њуќуќ дорад, ки дар асоси шартнома  аз иншоотњои наќлиёти ќубурї  ва дигар иншоотњои мављудаи наќлиётї, њамлу наќл, нигоњдорї ва коркарди маъдан истифода барад.
2. Сармоягузор дар доираи кор метавонад барои нигоњдорї, коркард ва њамлу наќли маъдан иншоотњо бунёд намояд  ва дар ин маврид њуќуќи моликият ба иншоотњои мазкур дар созишнома бо назардошти моддаи  12   Ќонуни  мазкур  муайян карда мешавад. 

Моддаи 14. Андозбандии фаъолият тибќи иљрои созишнома

Дар  љараёни иљрои созишнома оиди таќсими мањсулот њисоб ва пардохти андозњо мутобиќи  тартиби муќаррарнамудаи Кодекси андози Љумњурии    Тољикистон амалї гардонида мешаванд.

Моддаи 15. Бањисобгирї  ва њисоботдињї
1. Бањисобгирии фаъолияти молиявию хољагии сармоягузор зимни иљрои корњо тибќи созишнома  аз рўи њар созишнома ба  таври  алоњидагї ва њамчунин људо аз чунин бањисобгирї дар мавриди иљрои дигар кор, ки бо созишнома алоќаманд нест, сурат мегирад. Тартиби ин бањисобгирї тибќи ќонунгузории Љумњурии  Тољикистон муайян карда мешавад.

2. Бањисобгирии муњосибавї ва њисоботии иљрои корњо аз рўи созишнома бо асъори миллии Љумњурии  Тољикистон ё худ бо асъори хориљї сурат мегирад. Агар бањисобгирии муњосибавї бо асъори хориљї сурат гирад, маълумоти њисоботе, ки манзури маќомоти давлатї мешавад, бояд бо асъори хориљї ва асъори миллї њисоб карда шавад. Њамзамон, њамаи маълумоти бо асъори хориљї њисоб кардашуда, бояд аз рўи ќурби асъор, ки Бонки миллии Тољикистон дар рўзи пардохт муайян кардааст, ба асъори миллї гардонида шавад.

Моддаи 16. Суратњисобњои бонкї ва танзими асъор

Сармоягузор барои иљрои корњо аз рўи созишнома бояд дар бонкњои  Љумњурии Тољикистон ва (ё)  давлатњои хориљї суратњисобњои махсуси бонкии дорои асъори миллї ва (ё) асъори хориљї дошта бошад, ки танњо барои иљрои корњои дар созишнома зикршуда истифода бурда мешаванд.

Моддаи 17. Вогузоштани њуќуќ ва  вазифањои дар  созишнома муайяншуда

1. Сармоягузор метавонад њуќуќ ва вазифањои дар созишнома муайянгардидаи худро ба  шахси њуќуќї ё шахси воќеии дигар танњо бо ризоияти тарафи Љумњурии Тољикистон пурра ё ќисман вогузорад, ба шарте, ки ин шахсон захираи кофии молиявї, техникї ва таљрибаи идоракунї, ки барои иљрои кор тибќи созишнома зарур аст, дошта бошанд.

2. Њуќуќу вазифањои дар созишнома муайянгардида ба таври  хаттї бо роњи тартиб додани санади махсусе, ки  ќисми таркибии созишнома ба њисоб меравад, бо тартиб ва дар мўњлати муайяннамудаи созишнома ба зиммаи шахси њуќуќї ё воќеии дигар вогузор карда мешаванд ва зимни ин иљозатнома барои истифодаи сарватњои зеризаминї дар давоми 30 рўзи ба имзо расидани санади мазкур аз нав ба расмият дароварда мешавад.

3. Сармоягузор метавонад бо ризоияти маќомоти ваколатдори  давлатї амвол ва њуќуќњои амволии худро њамчун гарав барои иљрои ўњдадорињое, ки вобаста ба иљрои созишнома ќабул кардааст, бо риояи талаботи ќонунгузории граждании Љумњурии Тољикистон истифода барад.

Моддаи 18. Устувории шартњои созишнома

1. Шартњои созишнома дар давоми мўњлати муайяншуда эътибор доранд. Шартњои  созишномаро танњо бо розигии тарафњо ва њамчунин бо талаби яке аз тарафњо дар сурати моњиятан дигар шудани вазъият тибќи Кодекси граждании Љумњурии Тољикистон таѓйир додан мумкин аст.

Таѓйиротњо ба шартњои созишнома бо розигии тарафњо аз рўи тартиби  барои ќабули  созишнома пешбинїгардида ворид карда мешавад.

2. Агар дар давоми мўњлати эътибори созишнома ба ќонунгузории Љумњурии Тољикистон меъёрњое муќаррар гарданд, ки ба натиљаи фаъолияти тиљоратии сармоягузор дар доираи созишнома таъсири манфї мерасонанд, ба созишнома таѓъйиротњое ворид карда мешаванд, ки барои натиљаи фаъолияти тиљоратии сармоягузор матлуб буда,  ба вай имконият медињад, ки ба натиљаи тиљоратии њангоми татбиќи ќонунгузории Љумњурии Тољикистон дар замони имзо кардани созишнома ноил гардад. Тартиби ворид намудани чунин таѓйирот дар созишнома муайян карда мешавад.

Муќаррароти мазкур дар бораи таѓйир додани шартњои созишнома дар сурати ба меъёрњои (ќоидањои) бехатарии иљрои кор, њифзи сарвати замин, муњити табиии зист ва сињатии ањолї  ворид намудани таѓйирот ба ќонунгузории Љумњурии Тољикистон, аз љумла бо маќсади мутобиќ гардидани онњо бо чунин меъёрњо (ќоидањо), ки дар амалияи байналмилалї маъмулу эътироф гардидаанд, татбиќ карда намешавад.

Моддаи 19. Кафолатњои давлатии њуќуќи сармоягузор

1. Ба сармоягузор њифзи њуќуќи моликият ва дигар њуќуќњое, ки дар натиљаи имзои созишнома соњиб гаштааст ва дар амал татбиќ менамояд, кафолат дода мешавад.

2. Ба сармоягузор амали санадњои меъёрии њуќуќии маќомоти иљроияи њокимияти давлатї ва санадњои њуќуќии маќомоти худидора, ки њуќуќњои дар натиљаи имзо кардани созишнома соњибгардидаашро мањдуд мекунанд, дахл надоранд,ба истиснои мањдудияти дастурњое, ки маќомоти дахлдори назорат мутобиќи ќонунгузории Љумњурии Тољикистон бо маќсади таъмини бехатарии иљрои кор, њифзи сарвати замин, муњити табиати зист, сињатии ањолї, њамчунин бо маќсади таъмини бехатарии љамъиятї ва давлатї  муќаррар менамояд.

Моддаи 20. Назорат ба иљрои созишнома

1. Назорати иљрои созишномаро маќомоти ваколатдори Љумњурии Тољикистон аз рўи салоњияташ анљом медињад.

2. Салоњият ва вазифањои маќомоти ваколатдор ва маќомоти иљроияи њокимияти давлатї бо тартиби муќаррарнамудаи Ќонуни Љумњурии Тољикистон «Дар бораи сарватњои зеризаминї» аз тарафи Њукумати Љумњурии Тољикистон муайян карда мешаванд. 

3. Намояндагони маќомоти ваколатдори Љумњурии Тољикистон, ки иљрои созишномаро тањти назорат мегиранд, танњо бо маќсади назорати иљрои созишнома њуќуќи ба иншоотњое, ки корњои мазкурро анљом медињанд, бемамоният ворид  шудан, њамчунин њуќуќи дастрас намудани њуљљатњоро доранд. 

Моддаи 21. Ќатъи амали созишнома

Амали созишнома баъди гузаштани мўњлати эътибори он ё худ бо мувофиќаи тарафњо пеш аз мўњлат ва њамчунин бо дигар асосњо ва бо тартиби пешбининамудаи созишнома мутобиќи ќонунгузории Љумњурии Тољикистон, ки то рўзи имзо шудани созишнома амал мекунад, ќатъ мегардад. Ќатъи амали созишнома ба истиснои расмиёти озмун бо мувофиќаи тарафњо аз рўи тартибе, ки барои мавриди амал ќарор гирифтани созишнома пешбинї шудааст, амалї гардонида мешавад.

БОБИ 3.  Муќаррароти хотимавї

Моддаи 22. Тартиби њал намудани бањс
Бањсњо байни давлату сармоягузор доир ба иљро, ќатъ кардан ва беэътибор донистани созишнома аз рўи шартњои созишнома ба тариќи судї њал  карда мешаванд.

Моддаи 23. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур  бо тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Моддаи 24. Мавриди амал ќарор додани Ќонуни мазкур

Конуни мазкур пас аз интишори расмї мавриди амал ќарор дода шавад.

